
Abstract. In this research, emotional and communicative competence is presented as a personal resource of the
future physician. It is manifested in the ability to recognize and regulate one’s own emotions, to understand the
emotions of communicators, and to take them into account in building constructive interactions during the
treatment process. Within the framework of this study, the main objective of the experimental work was to
methodologically improve the development of emotional-communicative competencies of medical university
students, test the proposed methods in practice, and determine their effectiveness. In this process, particular
emphasis was placed on fostering emotional sensitivity, empathy, communicative culture, and psychological
adaptability, which play a crucial role in students’ professional identification and formation as competent medical
specialists.

Annotatsiya. Ushbu maqolada bo‘lajak shifokorlarning hissiy va kommunikativ kompetensiyasi shaxsiy resurs
sifatida taqdim etiladi, u professional muloqot jarayonida o‘z his-tuygulari va ularini boshgqarish,
kommunikatorlarning his-tuyg‘ulari va ularning tushunish hamda davolash jarayonida konstruktiv mazmunini
qurishda hisobga olish qobiliyatida namoyon bo‘ladi. Mazkur tadqiqot ishi doirasida tajriba-sinov ishlarining
magsadi sifatida oliy tibbiy ta’'lim muassasasi talabalarining hissiy-kommunikativ kompetensiyalarini
rivojlantirishga qaratilgan metodikasi takomillashtirishi, uni amaliyotda sinab ko‘rish va samaradorligini aniglash
belgilandi. Bu jarayonda, xususan, talabalarning kasbiy identifikatsiyaga ega bo‘lishida, professional shaxs sifatida
shakllanishida hissiy sezgirlik, empatiya, kommunikativ madaniyat va psixologik moslashuvchanlik kabi jihatlarni
rivojlantirishga yo‘naltirilgan metodlar qo‘llaniladi.

Kalit so‘zlar: emotsional-kommunikativ kompetensiya, oliy tibbiy ta’lim, bo‘lajak shifokor, kasbiy identifikatsiya,
metodika.

Kirish. Mamlakatimizda oliy tibbiy ta’lim sohasini isloh qilish yuzasidan olib borilgan
sa’y-harakatlar natijasida davlat tomonidan qo‘yilgan ijtimoiy buyurtmani ta’'minlash,
ragobatbardosh kadrlarni tayyorlash tizimi hamda bilim, ko‘nikma, malaka, kompetensiyalari
darajasini rivojlantirish bo‘yicha turli milliy va xalqaro dasturlar amaliyotga kiritildi. So‘nggi
yillarda tibbiy ta’limdagi yangilanishlar talabaning ehtiyojiga tayangan, klinik vaziyatlarga
bog‘langan va uzluksiz davom etadigan kompetensiyaviy rivojlanish umumiy maqgsadga xizmat
qilmoqda. Mazkur yo‘nalishlarda bajarilgan ishlar bilan bir qatorda, nazariyada ifodalangan
soft skills - yumshoq ko‘nikmalarni rivojlantirish metodikasining tashkiliy funksiyalarini
amaliyotda to‘liq qo‘llanilishini ta’'minlash, tibbiyot pedagogikasini rivojlantirish zarurati
yuzaga kelmoqda. Bu jarayonda, ayniqsa, tibbiyot vakillarida empatiya, faol tinglash, muloqot
mahoratiga erishish, o‘zini boshqara olish kabi hissiy-kommunikativ kompetensiyalar alohida
ustuvorlik kasb etadi.

Muammoning o‘rganilganlik darajasi. Kommunikativlik tushunchasining ilmiy-
tadqiqiy asoslari, bo‘lajak mutaxassislarda muloqot, kommunikativ kompetensiyalarni
rivojlantirish bo‘yicha mamlakatimizda X.A.Yulbarsova, B.N.Umarov, A.B.Raxmonov,
D.X.Shadmankulova, Sh.Primov, 0.1.Yadgarova, S.S.Smirnova, M.Y.Egamnazarov, D.Sh.Olimova,
xorijda V.L.LKurbatov, Nora C.Quebral, Rajesh Kumar, Melissa Ashman, Thomas Jenatsch va
Richard Bauer, R.Ellis & A.McClintock, Viktoriya Sus, Chris Drew, Dan Sperber, Deirdre Wilson,
E.Wenger va boshqalarning izlanishlarida tadqiq qilingan.

Ta'lim muhitini individuallashtirish, ta’lim oluvchilarning bilish jarayonlarini
faollashtirish, inson intellekti, hissiy intellektni rivojlantirish orqali talabalarning metakognitiv
imkoniyatlarini kengaytirish, kasbiy tafakkur, kasbiy identifikatsiya nazariyalari,
texnologiyalariga doir tadqiqotlar respublikamizda A.Ibragimov, B.N.To‘raqulov,
M.F.Saidvaliyeva, Sh.Samarova, M.Mirzayeva, X.A.Shayxova, S.A.Muminova, G.Sh.Fayzullayeva,
J.S.Iskenderov, U.X.To‘raqulov, G.N.Kurbanova, Sh.A.Ataxujayeva, xorijda S.A.Drujilov, ].D.Mayer
& P.Salovey [1; P.267-298], Edvard Torndiayk, Xovard Gardner, Ueyn Peyn, Daniel Goleman,
Priyam Dhani & Tanu Sharma, William Branch, Ashforth Blake & Mael Fred, E.M.Bamber kabi
olimlari tomonidan amalga oshirilgan.

Oliy tibbiy ta’limda talabalarga pedagogika fanini o‘qitish, tushunchalarni singdirish,
muloqot madaniyati, kommunikativ kompetensiyalarni rivojlantirishga doir manbalar ko‘p
bo‘lsa-da, bir qator yechilmagan masalalar mavjud. Avvalo, hissiy kommunikativ
kompetensiyalar - ya'ni empatiya, faol tinglash, qiyin suhbatni olib borish, bemor-markazli
tushuntirish, o'z hissiyotini boshqarish, birgalikda qaror gabul qilish, klinik muloqot bo‘yicha
o‘quv natijalari, indikatorlar va baholash mezonlarini o‘quv dasturi hamda amaliyot bilan izchil
bog‘lash zarur [2; 127 s]. Shuningdek, ta’lim maqsadlariga erishishni belgilovchi kognitiv
jarayonlar (digqgat, xotira, tezkor va mulohazali fikrlash, qaror gabul qilish)ni faollashtirish
hamda talabaning individual-psixologik xususiyatlariga (o‘zini regulyatsiya, stressga
chidamlilik, empatiya, hamkorlik) tayangan darsning xaritasini yaratish, hissiy-kommunikativ
kompetensiyalarni pedagogik o‘quv modullarida rivojlantirib borish yuzasidan tibbiyot
pedagogikasiga doir dolzarb muammolarning saglanib qolayotganligi sohada ilmiy tadqiqotlar
olib borish zarurligini belgilamoqda.

Kommunikativ jarayonni va shaxsdagi kommunikativ kompetensiyalarni aniqlash
hamda yaratishga doir har qanday yondashuvlar uning mohiyatini to‘liq ifodalamasa-da,
kommunikativlikning  transmissiyaviy, interaktiv, = tranzaksion @ modellari  aloqa

to‘gqnashuvlarining turli tomonlarini vizual tasvirlash vositasida jarayonni soddalashtiradi va
jarayonda yuzaga keladigan muayyan tushunchalar hamda qadamlarni tushunishga, ularni
mavjud vaziyatlar uchun tanlashga imkon beradi. Umuman olganda, kommunikativlikning
transmissiyaviy, interaktiv, tranzaksion modellari ta’lim ishtirokchisi uchun emotsional
intellektni, madaniyatlararo = kommunikativlikni, = kommunikativ = kompetensiyalarni
rivojlantirish uchun metodologik asos bo‘lib xizmat qiladi.

Hissiy kompetensiya, hissiy-kommunikativ kompetensiyalarning shakllanishi uchun
ma’lum bir bosqich vazifasini o‘tagan va hozirda ham poydevor sifatida xizmat qiluvchi
intellekt, kompetensiya, qobiliyat va xususiyat, deb nomlanuvchi quyidagi modellar: Mayer va
Saloveyning [3; P. 232-242] qobiliyat modeli; Bar-On xususiyat modeli; Goleman xususiyat
modeli; Petrides va Furnham xususiyat modeli; Sxererning hissiy kompetensiya modeli muhim
ahamiyatga ega. Zamonaviy noaniglik, o‘zgaruvchanlik va mojarolarning kuchayishi sharoitida
insonga jamiyatda muvaffaqiyatli ishlashga, o‘zini o‘zi tushunishga, oz holatini tartibga
solishga, faoliyat va muloqot sub’yekti bo‘lishga yordam beradigan mashhur meta-sifatlarni
rivojlantirish muhim bo‘lib qolmoqda. Hozirda o‘z-o‘zini tarbiyalovchi ko‘nikmalar ish
beruvchilar tomonidan qiymat sifatida baholanadigan fazilatlar qatoriga kiradi va universitet
o‘qituvchilari ularni talabalarda rivojlantirish zarurligini tushunishadi. Dunyoda bu oliy
ta’limning kasbiy va ta’lim standartlarida ham o'z aksini topgan. Umuman olganda, hissiy
kompetensiya, hissiy-kommunikativ kompetensiya yumshoq ko‘nikmalar sifatida jamiyat
rivojlanishining muhim omili sanaladi.

Shifokorlik kasbi nafaqat tibbiy diagnostika muammolari, balki bunday tibbiy
muammolarni hal qilishda zarur bo‘lgan va, umuman, insonning hayot sifatiga sezilarli ta’sir
ko‘rsatadigan shaxsiy va oilaviy muammoli vaziyatlarda o‘zaro tushunishga erishi uchun
bemorlar, ularning qarindoshlari va boshqa yaqinlari bilan samarali muloqot texnikasi hamda
usullarini mukammal o‘rganishni talab qiladigan kasblardan biridir [4; b. 369-376]. Ayni
vaqtda tibbiyotdagi zamonaviy paradigmalar nuqtai nazaridan, bemorning huqugqlariga
ko‘proq e’tibor qaratilmoqda. Bu holat esa o‘z-o‘zidan shifokor va bemor o‘rtasidagi
munosabatlarning mazmunini yangicha talqginda yaratishga va tushunishga olib keldi. Bizning
tadqgiqotlarimizda hissiy va kommunikativ kompetensiya bo‘lajak shifokorning shaxsiy resursi
sifatida taqdim etiladi, u professional muloqot jarayonida o‘z his-tuyg‘ulari va ularini
boshgarish, kommunikatorlarning his-tuyg‘ulari va ularning tushunish hamda davolash
jarayonida konstruktiv. mazmunini qurishda hisobga olish qobiliyatida namoyon
bo‘ladi [5; S. 55-57].

Mazkur tadqiqot doirasida tajriba-sinov ishlarining maqsadi sifatida oliy tibbiy ta’lim
muassasasi talabalarining hissiy-kommunikativ kompetensiyalarini rivojlantirishga qaratilgan
metodik takomillashtirish, uni amaliyotda sinab ko‘rish va samaradorligini aniqlash belgilandi.
Bu jarayonda, xususan, talabalarning kasbiy identifikatsiyaga ega bo‘lishida, professional shaxs
sifatida shakllanishida hissiy sezgirlik, empatiya, kommunikativ madaniyat va psixologik
moslashuvchanlik [8; S. 114-118] kabi jihatlarni rivojlantirishga yo‘naltirilgan metodlar
go‘llanildi.

Tajriba-sinov ishlarining metodologik asoslari psixologik-pedagogik tadqiqot
mezonlariga tayanib qurildi. Tadqiqotda so‘rovnomalar, davra suhbatlari, ma’ruza va amaliy
mashg‘ulotlar, seminar-treninglar, klinik amaliyotga yaqinlashtirilgan simulyatsion
ssenariylar, mahorat darslari va reflektiv treninglar kabi shakllardan foydalanildi.

Tajriba-sinov ishlarini o‘tkazish uchun maydonchalar sifatida Samarqand davlat tibbiyot
universiteti, Toshkent tibbiyot akademiyasi Termiz filiali va Buxoro davlat tibbiyot universiteti
tanlab olindi va bunda tajriba guruhida 266 nafar, nazorat guruhida 254 nafar, jami 520 nafar
talaba qatnashdi.

Tajriba-sinov ishlari mazmuni quyidagi shakl va metodlar asosida tashkil etildi:

so‘rovnomalar - talabalar orasida tuzilgan aniq, bosqichma-bosqich savollar orqali
hissiy-intellektual tayyorgarlik, o‘z-o‘zini tahlil qilishga moyillik, qaror qabul qilishda hissiy
yondashuv va kasbiy qadriyatlarni aniglash maqgsadida o‘tkazildi.

grafik va diagrammalar tahlili - 520 nafarga yaqin respondentlarning javoblari
umumiy foizda tahlil qilinib, ular asosida hissiy-kommunikativ holatlarning ahamiyati va
rivojlanish darajasi aniglashtirildi.

introspektiv yondashuv - talabalarning o'z holatini anglash, refleksiv savollar orqali
o‘zgarishlar monitoringi olib borildi.

ko‘rsatkichlar va indikatorlar asosidagi baholash - respondentlarning tanlagan
javoblari bo‘yicha ularning hissiy yetuklik darajasi, mas’uliyati va kasbiy qadriyatlarni idrok
etishi tizimli tarzda baholandi.

Amalga oshirilgan tajriba-sinov ishlari jarayonning yuqorida belgilangan mezonlar
bo‘yicha natijadorlikni aniglash uchun yetarli darajada empirik ma’lumotlar to‘plash imkonini
berdi. Tajriba va nazorat guruhlaridagi o‘zlashtirish ko‘rsatkichlarining umumiy jadvalini
keltiramiz (2-jadval)

2-jadval.
Tajriba va nazorat guruhlaridagi o‘zlashtirishning umumiy ko‘rsatkichlari
Guruhlar Ishtirokchilar soni Daraja
I 11 111 1\Y%
Tajriba guruhi 266 41 81 88 56
Nazorat guruhi 254 59 105 62 28

O‘zlashtirish ko‘rsatkichlarini Student-Fisher kriteriyasi asosida matematik-statistik
tahlilini o‘tkazdik. Mazkur metodika shartlariga kora, tajriba va nazorat guruhlaridagi
baholash natijalarini mos ravishda 1- va 2-tanlanmalar sifatida belgilaymiz hamda quyidagi
variatsion qatorlarga ega bo‘lamiz (3-jadval).

3-jadval
Tajriba va nazorat guruhlaridagi baholash natijalarining variatsion qatorlari

1-tanlanma

Tajriba Xi 1 11 111 1\ Umumiy soni

guruhi n; 41 81 88 56 n=266
2-tanlanma

Nazorat Yj 1 11 111 1\ Umumiy soni

guruhi m; 59 105 62 28 m=254

Jadvaldan tanlanmalar uchun mos o‘rta qiymatlar X > Y shartlarni ganoatlantirishini
avvaldan ko‘rish mumkin. Bu tanlanmalarga mos kelgan poligonlar chizilsa, quyidagi
ko‘rinishni oladi (3-rasm). Poligonda qayd etilgan kesmalardan anglash mumkinki, bu
tanlanmalar uchun mos o‘rta giymatlar ham X>Y shartini qanoatlantirishini oldindan
ko‘rsatadi:

3-rasm. Umumiy o‘zlashtirish ko‘rsatkichlarining grafik ko‘rinishi

Bundan ma’lumki, tajriba guruhi ko‘rsatkichlari nazorat guruhidagilardan yuqori ekan.
Ushbu o‘zlashtirish ko‘rsatkichlarini foizlarda hisoblaymiz:
X 3,6 —3,2

X Y , ,
T 100% -3 100% = — 100% =~ 0,13 - 100% = 13%

Hisoblashlardan tajriba guruhining ko‘rsatkichi nazorat guruhinikiga nisbatan 13% ga
oshganligini ko‘rish mumkin. Olingan statistik dalillar hissiy - kommunikativ kompetensiyani
rivojlantirishga qaratilgan simulyatsiya, PBL va reflektiv amaliyot integratsiyasi “o‘qitish-
amaliy mashq-darhol qayta aloqa-refleksiya” sikli orqali talabalarda muloqotning kognitiv va
affektiv komponentlarini uyg‘un yuksaltirishini ko‘rsatdi. Natijada, empatik javob berish, savol
berishning klinik mantiqi va noverbal signallarni idrok etish ko‘nikmalarida mazmunli o‘sish
kuzatildi. Bu esa tizim samaradorligi (o‘quv jarayonining ishlash sifati) va natijadorligining
(talaba kompetensiyasidagi real o‘zgarish) oshganini tasdiglaydi.

Xulosa. Oliy tibbiy ta’lim talabalarining hissiy-kommunikativ kompetensiyalarini
rivojlantirishda turli ilmiy nazariyalarni o‘rganish, amaliy imkoniyatlarni tajribada tadqiq etish
va olib borilgan izlanishlar natijasida xulosalar keltirildi. [lmiy manbalar doirasidagi tahlillar
shuni anglatadiki, oliy tibbiy ta’limda talabaning nafaqat nazariy-klinik bilimlari, balki hissiy-
kommunikativ kompetensiyalari ham markaziy o‘rinda turadi. Hissiy-kommunikativ
kompetensiya ijtimoiy va kasbiy muvaffaqgiyatning muhim omili bo‘lib, aynigsa, tibbiyotda
o‘zaro muloqot va bemor bilan samarali aloga sifatini belgilaydi. Konseptual yondashuvlar,
hissiy intellekt va kommunikativ kompetensiya o‘rtasidagi uzviy bog‘liglik, shuningdek, ularni
ta’lim jarayonida rivojlantirishning ilmiy asoslari tadqiqotda atroflicha yoritildi.

